
Жемқорлыққа жол жоқ!

«Тәуелсіз елде тәрменді тұлғалар болмау керек»-деп Алтынбек Серсенбайұлы оттай ұран тастаған болатын. Яғни ұзындығы өспей, ені өсіп семіре беретін балыққа теңеген болатын. Шын мәнінде қара басының қамын ойлайтын жемқорлардың халықпен, елмен ісі болмайды. Олардың алдында бір ғана мақсат тұр. Ол-баю, елден ерекше көріну, төмендегілерге салғырт қарау, жоғарғыларға жалбарыну. Ондай адамдар «мен кімнен кеммін, ана жоғары, лауазымды адамдар қатарында неге болмаймын. Енді не істеуім керек? Бай болсам, қалтам қалың болса беделім өсіп, жұрт көзіне түсер едім»-деп ойлайды. Ондай санасы тайыз ойлы адамдар өз қарамағындағыларды менсінбейді. Оларға «жердем» жасамақ болып, пара дәметеді. Жемқорлар осындай жолдармен пайда болады. «Жемқор-індет, оны жою міндет»-деп еліміздің саналы, сауатты адамдары одан бойын аулақ ұстауға тырысады.  Осы жолда президентіміз Нұрсұлтан Назарбаев төрағалық етіп отырған «НұрОтан» партиясы аянбай күрес жүргізіп келеді. Жемқор адамдарды халық алдында әшкерелеп, жазасын беруде. Бірақ ол жеткіліксіз. Олардың көзіне түспей, жалтарып кетушілерді баршылық. Сондықтан халық болып жұмылып, олардың жолын кесу керек. Ол үшін халықтың бірлігі, ынтымағы қажет. Халықта мақал бар: «Берекелі болса ел-жағасы жайлау ол бір көл, берекесіз болса ел-құлазыған ол бір шөл». Елдің бірлігі қашанда жеңіске жетеді. «Бір жеңнен қол, бір жағадан бас шығарса жеңіске жететініміз анық. Қазірде үкіметіміз осындай бірлікке шақыруда. Құдайға шүкір, біздің еліміздің бірлігі берік, ынтымағы жоғары. Ел басымыз Нұрсұлтан Назарбаев халықтың бірлігін әруақытта мақтан етіп, ризашылығын білдірген сөздері дәлел. «Жұмыла көтерген жүк жеңіл»-дейді халық. Сондықтан ұйымдасып жемқордың жолын кесіп, олардың өріс алуына жол бермеу қажет. Бұл жолда жастардың орны бөлек. Қоғам алға даму үшін жастардың ынтымағы, қайрат-жігері қажет. Қоғамды алға апаратын-жастар! Келешек жастар үшін қызмет атқарып, оларға сенім артады. Үкіметіміз: «Біз жастарға сенеміз»-деп жастардың әртүрлі ұйымдарына қолдау білдіріп, келеді. Біздің еліміз демократиялы ел болу жолында қызмет етіп келеді. Ал демократиялы елде жемқор болуы мүмкін емес. Біздің еліміз дамыған отыз елдің қатарына жету жолында күресіп, сол жолда еңбек етіп келеді. Ал дамыған елдің сана сезімі жоғары, басқа елдерге үлгі болып келеді. Біздің қазақ елі тәуелсіз елдер ішінде көш бастап келеді.  Сондықтан да біздің елімізді дүниежүзі танып, ықыласын білдіруде. Жемқор жайлаған елді дүниежүзі мойындамайды, сенім артпайды. Жемқор-жаман әдет. Халықтың байлығын қалтасына басып, елден ерекше көрінуге тырысады. Сол жолда қандай зұлымдық істер болсада тайынбайды. Өзінің әшкере болатынын, жазасын алатынын сездейді-ау деймін. Мен теледидардан жемқорлардың жазасын алып жатқанын естігенде: «Обалы жоқ, бұлардан үлгі алуға болмайды»-деп ойлаймын. Ойымды қорытындылай келе былай демекпін:
Жемқор болма ағайын,

Жаза алдың талайын.

Жаман әдет жайлаған,

Үлгі қалай алайын.

Халықпенен бірге бол,

Бөлінсең егер сорың мол.

Сүйә білу халықты

Әр адамға тура жол!
